INUIT ATAQATIGIIT

INATSISARTUNI

Nuuk, 15. juli 2013

Inatsisartut Suleriaasianni § 37 naapertorlugu Naalakkersuisunut imaattunik apeqquteqar-
punga.
(Inatsisartuni ilaasortag Naaja H. Nathanielsen, Inuit Atagatigiit)

Apeqqutit:

1. Uranimik piiaanngilluinnarnissamik aalajangiussap atorunnaarsinneqarnis-
saanut atasumik Kalaallit Nunaata kiisalu Qallunaat Nunaata akornanni
sillimaniarnikkut politikkikkut qanoq inissisimasoqalernissaa eqqarsaatiga-
lugu Naalakkersuisut paasissutisseeqquneqarput.

2. Assortuuttoqalissagaluarpat Qallunaat Nunaata (apeqqut 1 malillugu), tun-
ngaviatigut Kalaallit Nunaata atortussianik radiop qinngornerinik navia-
nartortalinnik piiaasoqarnissaanik akuersinissaa pinngitsoortissinnaavaa?

3. Siunissami pisortat suliffeqarfii ingerlatseqatigiiffiilluunniit suut nakkutil-
liisussatut pisariaqartinneqassappat aatsitassarsiortitseqatigiit atortussia-
nik radiop qinngornerinik akulinnik qalluineq tuniniaaqqittarnerlu ingerlati-
lerpassuk?

4. Pissutsit suut sillimaffigisariaqalissappat Kalaallit Nunarput nammineq
atortussianut radiop qinngornerinik akulinnut tamakkiisumik piginnittooru-
sulissappat, tamatumani aamma qallorneqartut ingerlatseqatigiiffinnit nam-
minersortunit pigineqaraluarpataluunniit?

5. Aatsitassaqarfiit piaaffigineqartut inoqarfinnut ganoq qanitsigisassanersut
pillugit maleruagassiortoqarnissaa Naalakkersuisunit pisariaqarsorineqar-
pa?

Tunngavilersuut:

Inatsisartunit tamarmiusunit 2012-imi ukiakkut ataatsimiinnermi piumasarineqareersutut
nalunaarusiag naammassineqgareeraluartoq, Naalakkersuisut tamanna arlaleriarlutik avam-
mut sagqummiukkumasimanngilaat, takuuk oqgaluuserisassani immikkoortoq 157.

Nalunaarusiag naak naammassineqareersoq atuarneqgarsinnaanngimmat paarlattuanik kis-
saatigissavara pissutsit makkua Inatsisartut siuliinit pingaartinnegartut Naalakkersuisunit
isummersorfigineqassasut. Ogaluuserisassani immikkoortoq 157-ip Inatsisartuni oqallisigi-
neqarnerani Inuussutissarsiornermut Ataatsimiititaliap isumaliutissiissutaannit oqaaseqatigiit
uku taamaammat issuaavigissavakka:

"Ataatsimiititaliap naggaterpiaatigut oqaatigissavaa atortussiassat uranitallit piiarne-
garnissaanik siunissami gqanoq aalajangiisogarnissaa apeqqutaatinnagu, taava aalajangiineq
tamanna tunngavilersorluakkamik qulaajaalluareerlunilu kiisalu Inatsisartuni aalajangii-
sussat innuttaasullu akornanni oqallinnissamut piffissagarluareerluni pisariagarmat.”

Qinnutigissavara apeqqutit tamarmik ullut sulliviit qulit ingerlanerini akinegassasut.



